৩। নীল  খাম
মোছাঃ কামরুন নাহার
হ্নদয়ের ব্যাকুলতা ,মনের উদাসিনতায়
গ্রামের মেঠো পথে হাটছি---
রাস্তার দু-পাশে যেন সবুজের সমারোহ
এক প্রকৃতির লীলা খেলা---
দখিন হাওয়ায় ঢেউ দোলায় সবুজের বুকে
আমি আনমনে হাটছি তো হাটছি----
পেছন থেকে কিডিং কিডিং শব্দ
কে যেন বলছে ,এই যে শুনছেন—
আপনার জন্য এনেছি একটি  নীল খাম
আমি অবাক ,নির্বাক হয়ে চেয়ে আছি
বললাম ,আমার চিঠি
দেখি ,নীল খামে সুন্দর করে লেখা তার নামটি-----
আমি তো এইদিনটির অপেক্ষায় প্রহর গুনছি
কবে ,আসবে  এই দিনটি 
আস্তে আস্তে খুলছি চিঠিটা 
দেখি—তার অব্যাক্ত কথা গুলো চিঠিতে লিখেছে
তার অজানা কথামালাগুলো বুঝতে পারিনি
তার মনের আল্পনায় বসানো
মনের ফুলদানিতে সাজানো একগুচ্ছ ফুল
তার প্রতিটি অনুভবে মনের আঙ্গিনায় 
গুছিয়ে রেখেছিল আমায়
সে এসেছিল বারবার  আমার আঙ্গিনায়
তার অব্যক্ত অনুভুতি প্রকাশ করতে 
মনের সব ভালোলাগা বিসর্জন দিয়ে
চলেছি একা নিভৃতে নিশ্চুপে
আমি বড় ক্লান্ত ,একাকিত্ব ঘোর বেধে আছে
কি আর করা, চলছে জীবন অবিরত
কিন্তু জীবনের শেষ প্রান্তে এসে--সে নীল খাম
আমার অতীতকে জাগ্রত করে ,জানিয়ে দেয়—
তোমার জন্য আমি এসেছি ,নীল খাম হয়ে
যদি মনে রাখ আমায় ।

